
Donostia, 2020ko maiatzaren 19a

UDALBATZAKO IDAZKARI NAGUSIARI

KONTRO MOZIOA, UDAL TASA ETA ZERGEI BURUZKOA

Elkarrekin Donostia udal taldeko Aitzole Araneta bozeramaileak, Udalbatzaren Araudi Organikoaren

98. artikulua oinarri, KONTROL MOZIO hau aurkezten du, UDAL TASEI ETA ZERGEI buruz, OSOKO

BILKURAN azter dadin

JUSTIFIKAZIOA

COVID-19aren ondoriozko osasun krisia  hastearekin  batera,  Udal  Gobernuak urteko azken hiruhilekora

atzeratu zuen udal tasak kobratzeko egutegia. Neurri hori, eraginkorra ez ezik, ezinbestekoa ere izan da,

merkataritza txikia eta ostalaritza ez itotzeko. Hala ere, asko beldur dira ez ote duten negozioa behin betiko

itxi  beharko. Hain da hori  hala,  ezen sektorearen ordezkari  egiten diren entitateek lehen-lehenik eskatu

baitzuten udal tasak (terrazena, zaborrarena, eta abar) eta zergak (OHZ, eta abar) indarrik gabe uzteko lau

hilabetez  (itxiera  eta  leheneratzea),  eta  aukera  emateko  horien  ordainketa  2021eko  urtarrilaren  lehen

hamabostaldira  atzeratzeko,  % 1eko interesarekin,  zerga horien ordainketarekin  ez itotzeko,  ateak itxita

dauzkaten bitartean eta jarduera ekonomikorik ez duten bitartean.

Ogasuneko udal arduradunek emandako datuek ez dute zalantzarako tarterik uzten. Oraingoz, jakina

da COVID-19aren ondoriozko egoerak udal kontuei kenduko dien koska ez dela izango 80 milioi euro

baino gutxiagokoa, hau da, aurreikusitako gastuaren bosten bat inguru (432 milioi euro).

Orain, aurrekontu hori ezingo da banatu onartu zen bezala, Udalak beste behar batzuei erantzun

beharko baitie. Ia bi hilabeteko konfinamenduan bakarrik, 1,1 milioi euro baino gehiagoren udal

aurrekontu  programak  sortu  behar  izan  dira. Horietako  batzuk  dira,  esate  baterako,

etxegabeentzako tokiak prestatzea eta urgentziazko laguntza sozialak ematea.

Gastu  handiago  horiei  kontzeptu  askotako  diru  sarreretan  izan  den  jaitsiera  gehitu  behar  zaie.

Adibidez,  Udal  Finantzaketarako Foru Funtsak  hasierako aurrekontuan jasotakoa baino 30 milioi

gutxiago emango ditu, gainbalioak 4,4 milioi euro jaitsiko dira, Eraikuntzen gaineko Zerga beste 4,4

milioi, eta TAOn milioi bat euro gutxiago jasoko da. Horrez gain, Udalak 1,3 milioi euro itzuli beharko

ditu Kirol Txartelagatik; Etxegintza sozietatearen 400.000 euro (barkatutako alokairuena) jasotzeari

utziko dio, eta isunetan 583.000 euro, ia trafikorik ez baita izan aldi honetan. Gainera, aparkalekuek

Udalari ordaintzen dioten kanon osagarria 330.000 euro jaitsiko da pandemiaren ondorioz

COVIDaren ondoriozko krisia egon aurretik ere egoera zailean zeuden negozio txiki asko. Hain zuzen,

Donostian,  pixkanaka,  denda  txikiak  gutxituz  joan  dira,  hainbat  arrazoirengatik,  hala  nola

merkataritza gune handien presioagatik, online merkataritzagatik eta hiriko erdigunea eta inguruko

auzoak  eraldatu  egin  direlako. Negozio  horietako  batzuk,  arazoak  bazituzten  ere,  ekonomikoki

bideragarriak ziren,  baina orain liteekena da itxi  behar izatea,  ez baitute diru sarrerarik,  alarma

egoerak ixtera behartu dituenez gero. Baliteke udal aurrekontuetan jasanezina izatea udal tasak eta

zergak  oro  har  barkatzea;  hala  ere,  ohiz  kanpoko egoera honek berekin ekar  dezake orain arte

ekonomikoki bideragarriak izan diren negozio txikiak ixtea, eta, horregatik, uste dugu beharrezkoa

dela udal tasak eta zergak murrizteko, barkatzeko edo hobariak emateko mekanismoak ezartzea,

koronabirusa ez dadin izan hiriko negozio horiek behin betiko ixteko zio.

Horregatik guztiagatik, hau da gure

KONTROL MOZIOA

1. 1. Donostiako Udalbatzak hertsatuki eskatzen dio Udal Gobernuari ezar ditzala behar diren

neurriak ahal den heinean gutxitzeko negozio txikiek alarma egoeraren ondorioz itxita egon

behar zuten aldiari dagozkion udal tasak.

2. 2.  Donostiako  Udalbatzak  hertsatuki  eskatzen  dio  Udal  Gobernuari  behar  diren

mekanismoak  sor  ditzala  osasun krisiaren  ondorioz  arazo  ekonomikoak  dituzten negozio

txikiek udal tasak eta zergak atzeratzeko, barkatzeko edo hobari osoa edo partziala eskatu

ahal izateko.

Sin.: Aitzole Araneta

Elkarrekin Donostia udal taldearen bozeramailea


